
Конференция

Докладын бек 
игиге санагъандыла

Минеральные Воды шахарда «Душа по капле собирает свет» деген 
вузла аралы 2-чи илму-практикалы конференция бардырылгъанды. Анда 
жюзден артыкъ жаш адам кеслерини проектлерин къоруулагъандыла, 
ол санда Прохладный шахарны келечиси Карина Пшукова да. 

Конференцияда ол «Казачество на Кавказе:вчера, сегодня, завтра» 
деген секцияда «Башха халкъланы культураларын билиу-бир бирни 
ангылаугъа себеплик» деген темагъа доклады бла жыйылгъанланы 
шагъырей этгенди. Бек игиге да анда ол саналгъанды. Карина айтханнга 
кёре, илму башчылары Ю.К.Потекинадан бла Т.В.Скрипчакдан сора да, 
анга шахар краеведение музейни къуллукъчулары эм къазакъ общинаны 
келечилери да бек болушхандыла. 

Дагъыда Карина Пшукова конференцияны чеклеринде бардырылгъан 
«Красота Божьего мира» деген фотоконкурсха кёргюзтген суратлары 
ючюн да грамота бла саугъаланнганды. 

КЪАСЫМЛАНЫ Аминат.

Семинар

Жаш тёлюге пенсияны юсюнден
Огъары Малкъарны биринчи номерли орта школунда шагъырей 

этиу – окъутуу магъанада «Пенсия жаны бла билимни ёсдюрюу» деген 
темагъа семинар болгъанды. Ачыкъ дерсни Пенсия фондну Черек рай-
онда Управлениясы къурагъанды. Управленияны специалисти-эксперти 
Чеченланы Эльмира школчулагъа пенсияны юсюнден шёндюден окъуна 
сагъыш этерге керек болгъанын айтханды.

Жаш адамла аны юсюнден игирек билселе, хайыры болмаса, хатасы 
боллукъ тюйюлдю. Россейни пенсия системасына къатышыуда баш 
магъананы ала тутарыкъларын билдиргенди. Андан сора да, Эльмира 
урунуу пенсия къалай къуралгъаны, артда аллыкъ пенсияны ёлчеми 
тийишлисича болурун жалчытыр ючюн не этерге керек болгъаны бла 
тынгылы шагъырейлендиргенди. Борчлу халда пенсия страхованияны 
мурдорларын, пенсияны жыйышдырыучу кесегине башчылыкъ этиуню 
эмда кёбейтиуню механизмлерин ангылатханды.

Школчула ачыкъ, сейирлик дерси ючюн Чеченланы Эльмирагъа 
ыразылыкъларын билдиргендиле, анда алгъын билмеген кёп затны 
ангылагъанларын, ол хайырлы болгъанын белгилегендиле. 

БЁЗЮЛАНЫ Залина.
Черек муниципальный районну жер-жерли 

администрациясыны пресс-службасы.

Промышленность

Рентген техника
чыгъарыу ёсерикди

Къабарты-Малкъарда шёндюгюлю рентген техника къурау жаны 
бла инвестиция проект жашауда  бардырылады. Аны юсюнден респу-
бликаны Правительствосу бла «Севкаврентген-Д» чекленнген жууа-
плылыгъы болгъан общество келишим этгендиле, деп билдиргендиле 
КъМР-ни Промышленность, связь эм информатизация министерство-
суну пресс-службасындан.

Бу келишим бла предприятияны мюлкю ючюн тёлеген  налогларына 
льготала алырча онгу боллукъду. Аны юсюнден республиканы «КъМР-де 
инвестиция ишле бла кюрешген субъектлеге мюлклери эм файдалары  
ючюн тёлеген налогларына тёлеулерине льготала бериуню юсюнден» 
деген закон да барды.

Проектни баш магъанасы – производствону жангыртыу, аны бийик 
технологиялы эм файдалы этиудю. Аны хайыры бла продукцияны тюр-
люлерин  кёбейтирге эм аланы битеудуния стандартла бла чыгъарыргъа 
онг боллукъду.

Инвестиция проектни саулайда багъасы 750 миллион сомду. Бюгюн-
люкге аны жашауда бардырыргъа 250 миллион сом къоратылгъанды. 
Бизнес-планнга кёре бу предприятияда 404 адам ишлерикди. Аланы 
орталыкъ айлыкъ иш хакълары 17190 сом боллукъду. Шёндю уа 224 адам 
урунады. Проектге къоратылгъан ахча 3 жыл бла  7 айдан къайтыргъа 
керекди. Бюджетни битеу тюрлюлерине налогла эм бюджетден тышында 
фондлагъа тёлеуле ол кезиуде 346,3 миллион сом боллукъдула.

Бизни корр.

Къабарты-Малкъар Республи-

каны чекчи управлениясында 

къууанчлы халда кёп фатарлы 

юч жангы юйлени хайырланыр-

гъа бергендиле. Бу ишге КъМР-

ни Президенти Арсен Каноков, 

республиканы Парламентини 

Председатели Чеченланы Ануар, 

Правительствосуну Председатели 

Иван Гертер,  Ич ишле министри 

Сергей Васильев эм башхала 

къатышхандыла.

Республиканы башчысы жангы 

фатарла къоллу болгъан чек-

чилени алгъышлагъанды эм бу 

иш бийик магъаналы болгъанын 

чертгенди. Къоркъуусузлукъну 

Федеральный службасына да 

чекчилени жашау болумларын 

2 бет 3 бет 4 бет

«Жан дарман» 
алыргъа болушхандыла

3 бет

Жолдашларын 
хурметлегендиле

Эл бирлешсе, 
къырал болур...

Шимал Кавказ 
кюн сайын

Театр коллективлеге къыралны 
жанындан этилген болушлукъну 
кючлендирир муратда бегим 
этеме:

1.Театр коллективлени чыгъ-
армачылыкъ бла байламлы про-
ектлерине къыралны жанындан 
болушлукъ этер ючюн, Къабарты-
Малкъар Республиканы Прези-
дентинде конкурс бла жыл сайын 
берилген эмда хар бирини ёлчеми 
500 минг сом болгъан юч грантны 
(мындан ары жаланда «грантла» 
деп жазылып къаллыкъды) тох-
ташдырыргъа.

2.Грантла Къабарты-Малкъар 
Республиканы Президентини Къа-
барты-Малкъар Республиканы 
Правительствосуну кёргюзтюуюне 
кёре этилген оноуу бла бир жылгъа 
бериледиле.

 

Къабарты-Малкъар Республиканы Президентинде 
театр  искусство жаны бла грантла 

тохташдырыуну юсюнден  
Къабарты-Малкъар Республиканы Президентини

У К А З Ы

Къабарты-Малкъар Республиканы
Президенти                                                                      А.КАНОКОВ

Нальчик шахар, 2011 жылда 7-чи октябрьде,  №140-УП

3. Къабарты-Малкъар Респу-
бликаны Правительствосу борчлу 
этиледи:

  грантланы тёлеуню эмда ала 
керекли жумушлагъа хайырланн-
ганларына бла къалгъанларына 
контроль этиуню жорукъларын 
къабыл кёрюрге;

Къабарты-Малкъар Республика-
ны кезиулю финанс жылгъа эмда 
башха жыллагъа да республикалы 
бюджетини проектлерин жараш-
дыра туруп, грантланы тёлерге же-
тер тенгли бир ахчаны белгилерге;

грантланы алыр ючюн, жыл 
сайын конкурсла бардырыуну 
жалчытыргъа.

4.Бу Указ 2012 жылда 1-чи ян-
варьдан башлап кючюне киреди.  

Кенгеш

Миграциягъа контрольну 
кючлендирирге

Тюнене Нальчикде болгъан 
конференцияда Север-Кавказ 
федеральный округда оноучу 
кадрланы резервин жарашды-
рыу къалай бардырылгъанын 
эмда эсепде тургъанланы иш 
бла жалчытыу къалай къурал-
гъанын  сюзгендиле. Регионла 
аралы  форумгъа округну 
битеу республикаларында 
кадр резервге кирген жаш 
адамла къатышхадыла.  Аны 
РФ-ни президентини СКФО-да 
толу эркинликли келечисини 
орунбасары Владимир Швецов 
ачханды эм бардыргъанды.

Жыйылгъанланы алгъышлай, ол 
форум РФ-ни президентини оноуу 
бла СКФО-ну субъектлеринде 
къырал эм муниципальный оноу-

Кадрланы хазырлаугъа - 
баш магъана

Форум

Солдан онгнга: Сергей Гулий, 
Владимир Швецов эм Арсен 
Каноков.

чу кадрланы резервлери  къалай 
къуралгъанларын, болгъан про-
блемаланы бла кемчиликлени 
сюзер мурат бла бардырылгъанын 
чертгенди. 

Владимир Иванович быллай 
шартла да келтиргенди: бюгюн-
люкде округда кадр эсепде 1819 
адам  барды, аладан 31 процен-
ти 30 жыллары толмагъан жаш 
адамладыла. Жаш адамладан 
402-си тюрлю-тюрлю къырал, 
муниципальный власть органлада 
ишге тохташхандыла. Докладчы 
айтханнга кёре, проблемаладан 

бири - муниципальный резервлени 
къурауду. Регионда аллай тизмеде 
8430 адам бардыла, алай аладан 
иш къоллу  жаланда 442-си бол-
гъандыла.    

-Къырал власть органлагъа ишге 
къуллукъчуланы жаланда регионну 
оноучу кадрланы резервинден 
алыргъа тийишлиди. Эсепде би-
лимлери, профессионал сынау-
лары болгъан адамла турадыла, 
- дегенди.

Форумгъа КъМР-ни башчысы 
Арсен Каноков да къатышханды. 
Ол  къонакълагъа, Нальчикде жый-

ылгъанлары ючюн ыразылыгъ-
ын билдире, сюзюлген вопросну 
магъаналылыгъын белгилегенди. 
«Къыралда    оноучу къуллукъчу-
ланы хазырлау жаны бла система 
жокъ этилгенди. Совет къыралны 
сынамы бюгюнлюкде заманны 
излемлерине келишмейди. Ол се-
бепден резервни къурау вопросха 
республикада власть органла баш 
магъана бередиле», - дегенди.

Арсен Каноков Къабарты-Мал-
къарны экономикасына тыш къы-
раллы вузлада кадрланы хазырлау 
жаны бла Президент программаны  
юсюнден да айтханды. Аны болжа-
лы 2011 жылда бошалады, болсада 
2012-2015 жыллагъа жангысы 
жарашдырылады. Власть органла 
тыш къыраллада окъугъан специ-
алистлеге,  жол хакълары, билим 
алгъанлары ючюн ахча тёлегенден 
сора да, 500 евро стипендия да 
береди. «Жаш адамлагъа белгили 
тыш къыраллы вузда окъугъан жа-
шауунда уллу болушлукъду. Бир он 
жылдан ала Къабарты-Малкъар-
ны, битеу Россейни айнытыугъа да 
уллу къошумчулукъ этериклерине 
ишеклигим жокъду», - дегенди. 

Ахыры 2-чи бетдеди.
Фиде-ни Гран-прии

Ахыры 4-чю бетдеди.

Нальчик  къытайлыланы 
эслеринде къаллыкъды

Къууанч

Чекчилеге - 
жангы фатарла

игилендириуге кёп къыйын сал-

гъанлары ючюн ыразылыгъын 

билдиргенди.

Юйлени къурулушларын «Строй-

Союз» эм «СК Союз» чекленн-

ген жууаплылыкълары болгъан 

обществола бардыргъандыла. «СК 

Союз» -ну баш инженери  Аслан-

бек Бженаев билдиргеннге кёре, 
бу объектлени къысха заманны 
ичинде ишлегендиле. Аланы ба-
рысында да 297 фатар барды. Юй-
лени жылыу бла жалчытыр ючюн, 
аскер шахарчыкъны тийресинде 
энчи котельня да орнатхандыла. 
Андан сора мында спорт май-
дан да къурагъандыла. Тийрени 
тапландырыугъа да кёп къыйын 
салгъандыла: асфальт жолла, 
бордюрла, газонла  ишлегендиле,  
жолланы жарытыучу чыракъла да 

орнатылгъандыла.  

УЛБАШЛАНЫ Мурат.

ЖангылыкълаЖангылыкъла

Дайым да ишлеп тургъан Коор-
динация кенгешни бла Экономика 
эмда жамауат къоркъуусузлукъну 
советини Къабарты-Малкъарны 
Президенти Арсен Каноковну 
башчылыгъында бардырылгъан 
кенгешлеринде сёз законсуз ми-
грацияны юсюнден баргъанды.

Миграция политикагъа тюрлени-
уле кийирилгенден сора тыш къы-
раллыланы Россейге келиулерини 
жорукълары женгилленнгендиле. 
Ол а къыралда, ол санда Къа-
барты-Малкъарда да, миграция 
бла байламлы халны  тюрлендир-
генди. Россейни Федеральный 
миграция службасыны КъМР-де 
Управлениясыны таматасы Олег 
Сокуров айтханнга кёре, арт жыл-
лада республикагъа тышындан 
законсуз келип орналгъанланы 
саны 3 кереге азайгъанды.

Тыш къыраллыланы бери келир-
ге сюйгенлерини сылтауларыны 

юслеринден айта, ол аладан бири 
Къабарты-Малкъарны табийгъат, 
хауа болумлары болгъанларын 
белгилегенди. Аланы хайырындан 
мында жашау этерге кёп башха 
жерледен эсе тынчыракъды. Баш-
ха сылтау - къыралланы жашау 
къолайлыкъларында башхалыкъ-
ны уллулугъуду. Дагъыда учуз 
ишчи кючню хайырланыргъа онг 
болуу да миграция процесслеге 
себеплик этеди.

КъМР-ни Президенти Мигра-
ция службаны управлениясында 
ишлегенлеге тыш къыраллы иш-
чилени бери келиулерин, кетиуле-
рин дайым тергегенлей турургъа 
буюргъанды.

  Кенгешде аманлыкъчы къауум-
лагъа къажау не мадарла этилген-
лерине да къаралгъанды.

КъМР-ни Президенти-
ни бла Правительствосуну                                                    

пресс-службасы. 

Биринчи партия  бу жол бир 

да болмагъанча терк бошалгъан 

эди. Акъла, хорламгъа артыкъ 

бек итинмей, алгъадан окъуна 

атламларын тап башлагъандыла. 

Оюн да тенг эсепде терк бара эди. 

Болсада бир ауукъда эндшпиль  

чыгъады, алай бла эки жанындан 

бири да  артыкъ онглу болалмай-

дыла. Екатерина Ковалевская 

кесини тенг эсеплерини санына 

энтта да бирин къошады.

«Катя,  оюнну тенг бошамагъан 

кезиулеригиз эсигиздемиди?»,-

деген соруугъа россейли шахмат-

чы, ышарып: «Хау, алгъын оюнну 

хорлам бла бошагъан  кезиулерим 

да болгъандыла»,- деп эсге сал-

гъанды.  Алай быйыл асыры кёп  

кере къытдыргъанындан сора 

оюнну тенг бошауну да аманнга 

санамайды. Бу партияны юсюнден 

айтханда уа, россейли шахматчы 

эндшпиль акъ фигурала бла ой-

нагъаннга тап болургъа керек эди 

деп суннганды, алай ол терс оюм 

болгъанына  да женгдиргенди.
Энди боллукъ солуу кюнню уа 

шахматчы  Нальчикни айбат жер-
лери бла шагъырейлениуге  жо-
раларыгъын айтханды. Ол бизни 
шахаргъа биринчи кере келгенди. 

Виктория Чмилите, хар заман-
дача, бу жол да жарыкъ эди. Анга 

сылтау да бар эди. Ол партияны 
башындан окъуна  ангылашыныу-
лу эм  женгил башлагъанды. Рос-
сейли шахматчыгъа уа кесине иги  
онгла къурар ючюн, тап атламланы 
излеп тапхан тынч болмагъанды. 
13-чю атламында болдургъан  
магъаналы халатындан сора къа-
ралагъа  тап онгла къураргъа иги 
да къыйын болгъанды. Литваны 
шахматчысы анга тюшген онгну 
хайырланып, биргесине эришген-

ни  - Татьяна  Косинцеваны  - хор-
лагъанды.

Пресс-конференцияда Европа-
ны чемпионкасы оюн башланн-
ганда болгъан позициягъа ыра-
зылыгъын билдиргенди. Татьяна 
тапсыз позиция къоллу болгъанын 
айтханды, ким биледи, 13-чю ат-
ламда  окъуна болур эди жиберген 
халатым, деп женгдиргенди.

Украинлы гроссмейстер а парти-
яны ингилизли амал бла башлагъ-
анды. Андан сора  акъыртын сици-
лиялы амалгъа кёчгенди. Партия 
сейирлик  болгъаны бла байламлы 
8…а5 дагъыда андан да сейирлик 
позиция болгъанды, алай бла бир 
кесекден акъ патчах d2-де къала-
ды. Анга да къарамай, партия тенг 
эсеп бла бошалгъанды.

Шахар

Жангыртыу ишле 
бошала турадыла

Нальчик шахарны администрациясында юйлени жылытыучу кезиуге (ол 
16-чы октябрьде башланыргъа керекди)  хазырланыу жаны бла штабны 
кезиулю жыйылыуу болгъанды. Администрацияны пресс-службасындан 
бизге билдиргенлерине кёре, анда «Теплоэнергетика компанияны» баш 
инженери Залим Озроков бусагъатда жылыу баргъан ызланы жангыртыу 
ишле бошала турадыла, юйлени ичлеринде быргъыла толтуруладыла, 
кёп фатарлы журтлада жашагъанланы тарыгъыуларына кёргюзтюлген 
кемчиликлени кетериу жаны бла мадарла этиледиле, деп белгилегенди. 
Шахарны котельнялары да, ол айтханнга кёре, толусунлай хазырдыла.

Болсада шахар администрацияны ЖКХ эмда тапландырыу жаны бла 
управлениясыны баш инженерини орунбасары Сергей Блиев айтханнга 
кёре, хазырлыкъны паспортлары берилмей къалгъан юйле да бардыла. 
Ол алай бек алгъа бир-бир юйле управляющий компанияла бла кели-
шимле этмегенлери, ТСЖ-ла къурамагъанлары неда ала ишлемегенлери 
ючюн болгъанды. Жашау журт-коммунальный мюлкню жумушлары 
ючюн бир ауукъ заманны хакъ тёлемей, борчлу болуп тургъан 46 юй 
жылытыучу кезиуге хазыр тюйюлдюле.

  Алай исси суу бир-бир юйле хазыр болмагъанларына да къарамай 
берилликди. Быргъыла агъарыкълары бла къаллыкълары уа управляю-
щий компанияла бла ТСЖ-ла къалай ишлегенлерине кёре боллукъдула, 
деп белгилегенди Залим Озроков.

«Водоканалны» директоруну орунбасары Аслан Кодзоков а «Водо-
каналны жанындан бир тюрлю чырмай чыкъмазлыгъына» ышандыр-
гъанды.

Шахар округну культураны управлениясыны, физкультура эм спорт 
жаны бла комитетини, билим бериуню департаментини бла саулукъ сакъ-
лау управлениясыны таматалары социальный объектле - школла,сабий 
садла,больницала, спорт эм культура учрежденияла - къыш кезиуде иш-
леуге хазыр болгъанларын билдиргендиле. Управляющий компанияланы 
башчылары да жууукъ заманлада битеу жартылыкъла да кетерилликле-
рине ышандыргъандыла.

Бизни корр.

«Спартак» стадионда «Спартак-Нальчик»-«Анжи» футбол оюн 
бардырыллыгъы себепли Абхазия майданда ыйых кюн 16-чы ок-
тябрьде ярмарка боллукъ тюйюлдю.

Билдириу



2 2011 жыл, 15-чи октябрь

16-чы октябрь – Жол мюлкде  ишлегенлени кюнюдю

ЖАНДАУУРЛУКЪ

Ахыры. Аллы 1-чи бетдеди.

Элбрус муниципальный районну терри-
ториялы автомобиль жолларыны узунлугъу 
240 километрден артыкъды. Аладан жалан-
да алтыдан бир кесегинде асфальт барды. 
Къалгъанлары топуракъ неда зыгъыр 
себилгенледиле. Аланы тап халда тутхан а 
алай тынч тюйюлдю, нек дегенде районну 
география эм табийгъат болумлары – сакъ 
жауунла, ала туудургъан ырхыла, жер, таш 
юзюлюуле, къышда бла жаз башында къар 
юзюлюуле-къыйын проблемала салыучуду-
ла. Ма  аллай тапсыз болумлада урунады 
Элбрусну жол управлениясыны  коллективи. 
Анга уа ол биринчи къуралгъан кюнден бери 
Ахматланы Мурадин  башчылыкъ этеди.

Жылла бир бирге ушамаучудула, 2011 жыл 
да алай – ол алыкъа уллу табийгъат чурумла 
болмай ётюп  барады, болсада жолчуланы 
ишлери аз тюйюлдю. Хар замандача, къар 
юзюлюуле кетерилип тургъандыла, турист 
объектлеге, тау биченликлеге эм жайлыкъ-
лагъа жолла тап халгъа келтириле эдиле. 
Тырныаууз шахарда эмда эл жерледе да 
ала игилендирилгендиле.

-2010 жылда, - дегенди бизге жол управ-
ленияны баш инженери Ислам Жиляев, 
- биз жоллагъа  эм шахарны социальный 
объектлерине – билим  берген учреждени-
ялагъа, больницагъа, Культура юйге- элтген 
жоллагъа асфальт салыу жаны бла бек иги  
кесек иш тамамлагъанбыз. Ол ишни андан 
ары да бардыргъанбыз: Гирхожан районну 
тёбен жанында Мусукаев орамгъа асфальт 
салгъанбыз эм суу бир жанына кетерча  
бетон илипин тартханбыз. Республикалы 
программагъа тийишлиликде биз Огъары 
Гирхожанда жоллагъа ремонт этиуню къол-
гъа алыргъа керекбиз. Дагъыда арт кезиуде 
элледе автомобиль жоллагъа ремонт этиу 
жаны бла да кёп кюрешгенбиз, бусагъатда 
уа аллай жумуш Кёнделен элде бардырыла 
турады.

Бюгюнлюкде уа  жол мюлк бек къыйын 
кезиуге - къышха -  хазырлана турады. Буль-
дозерлеге, автогрейдерлеге, КАМазлагъа 
эм башха техникагъа профилактика  ремонт 
этиле турады. Бузкъауданда жоллагъа 
себиллик юзмез, туз жыйышдырыладыла. 
Ремонт мастерскойла да хазырдыла. Ал-
гъынча, быйыл да къышда техника, артда 

Волгоград областьны 
толусунлай газификациялау

Волгоград областьны Алексеевск районуну Стеженск элинде 
газны хайырланыуну башланнганына жораланнган къууанчда 
сёлешгенинде, РФ-ни биринчи вице-премьери Виктор Зубков 
2013 жылны ахырына дери Волгоград область толусунлай газ бла 
жалчытыллыкъды, дегенди. Аны айтханына кёре, Волгоград об-
ластьны газификациялау жаланда 54 процентге тамамланнганды.

- Сёз да жокъду эллеге газ келсин деп он жылла бла  сакълап 
турургъа жарамазлыгъына. Мен буйрукъ этгенме 2011-2013 жылла-
ны ичинде Волгоград областьны толусунлай газификациялагъыз 
деп,-дегенди Зубков.

Аны айтханына кёре, регионда газификациялау ишле тири бара-
дыла. «Газпромну» газификациялау программасыны чеклеринде 
Волгоград областьха 3 жылны ичинде 21 миллиард сомдан аслам 
ахча бёлюнюрюкдю. Быйыл «Газпром» элле  аралы 68 газ быргъы 
ызны хайырланыргъа берликди.

Ингушетия Республикада - 
Жамауат палата

Анга жетмеген депутатланы айырыу бардырылгъанды. Ол па-
лата гражданланы, жамауат биригиулени, къырал органланы эм 
жер-жерли самоуправленияланы экономика эм социальный жаны 
бла айныуну вопросларыны келишиулюклерин жалчытырыкъды, 
адамланы право жаны бла эркинликлерин эм баш эркинликлерин 
эмда республикада граждан обществону айныууну демократия 
принциплерин къоруулауну жалчытырыкъды.

Жамауат палатаны председателине республикада аты айтыл-
гъан юрист  Мовлат-Гирей Дзагиев айырылгъанды.

Жамауат палатаны къуралгъаны – республиканы айныу жолунда 
энтта да ахшы атламды,-дегенди Ингушетияны башчысы Юнус-
Бек Евкуров.

«Северная» ТЭЦ  регионну электрокюч 
бла иги жалчытырыкъды

Астраханьдагъы «Северная» деген жылыу электростанция 
жангыртылса, шахарны халкъыны фатарларын электрокюч эм 
исси суу бла да жалчытырыкъды. Аны хазырлыгъына жораланн-
ган кенгешде сёлешгенинде айтханды алай Астраханьны мэри 
Сергей Боженов.

Астраханьны мэрини пресс-службасында ИТАР-ТАСС-ны корре-
спондентине билдиргенлерине кёре, станцияны жангыртыугъа, 
предприятияла эм энчи инвесторла да берип, 400 миллион сом 
къоратыллыкъды. Анда ишле эки урум бла бардырыллыкъдыла. 
Шахарны властьлары проект-смета документлени жарашдыры-
угъа эм жер участкагъа иелик эркинликни бериуню терк мажа-
рыугъа себеплик этгендиле. 

Шёндюгю италиялы технологияла бла жарашдырылгъан обору-
дование жылыу электростанция жылны ичинде 60 мВт жылыу кюч 
берирча этерикди. Электростанцияда ауур ишле бошалгъандыла, 
котёлла орнатылгъандыла. Экинчи урумунда келе тургъан жылда 
6 электрогенератор орнатыллыкъды. Аланы битеулю кючлери 8 
мВт боллукъду.

Жангы школ сюегендиле
Сочини Веселое-Псоу деген микрорайонуна  олимпиада къу-

рулушладан келгенле журтла къоллу болгъанларыны къууанчын 
этгенлеринде, анда жангы школну  къурулушу да бошалгъанды. 
Билим берлик комплексни битеу беш блогунда да къурулуш-мон-
таж ишле тамамланнгандыла, ишчиле тёгерекни тапландырады-
ла, технология оборудованияны, мебельни орнашдырадыла, деп 
билдиргендиле ИТАР-ТАСС-ны  корреспондентине Краснодар 
крайны Олимпиадагъа хазырланыу жаны бла полномочияланы 
жашауда бардырлыкъ департаментинде.

Сочидеги 1000 окъуу жери болгъан юч къатлы школну къатында 
майданы жалгъан зылды бла жарашдырылгъан стадион, оюнла 
бардырыргъа жараулу  майданла, мюлк зона, сабийлени иш-
лерге юйретирик жер да барды. Проектде айтылгъанына  кёре, 
билим бериучю бу учрежденияны 1500 окъуу жери  болурча кен-
гертилирге да боллукъду. Объектни ишлеуге 720 миллион сом 
къоратылгъанды.

Аргунда - шёндюгюлю предприятие
2012 жылда «Чеченавтону» мурдорунда Аргунда автомашина-

лагъа керек болгъан затланы чыгъарлыкъ предприятие къурал-
лыкъды. Аны юсюнден ИТАР-ТАСС-ны  корреспондентине аргун 
автопредприятияны генеральный директору Айнади Кузумов 
билдиргенди.

- Чеченавтону территориясында автокомпонентле чыгъарлыкъ 
заводну ишлер план барды. Битеу  техника документация хазыр 
этиле турады.  Заводну къурулушу Чечен Республиканы инвести-
ция проектине къошулгъанды,-дегенди ол. Аны айтханына кёре, 
автокомпонентлени чыгъарыу 2012 жылны  экинчи жарымында 
башланырыкъды. Сёз тюрлю-тюрлю фильтрлени, «ууакъ затланы» 
эм пластмасса изделияланы юслеринден барады.

2008 жылны январында Авто-ВАЗ концернни оноучу къауу-
му бла Чеченни властьлары  республиканы территориясында 
автосборочный предприятияны къурауну юсюнден келишимге 
къол салгъан эдиле. Автосборочное предприятие Аргундагъы 
алгъыннгы «Пищемаш» заводну мурдорунда къуралгъанды, ол 
1961 жылдан бери да къыралны автопромышленность комплек-
сине продукция берип тургъанды. Аны территориясында инженер 
коммуникацияла, транспорт подъездле, ол санда темир жол ветка 
да сакъланнгандыла.

Сабий садны ремонтуна 
диаспораны къайгъырыуу

Черкеслилени тыш къыраллада диаспоралары 6 минг евро 
жыйып, Адыгеяны Шовген районуну къаты боранны кезиуюнде  
суу басып заран тюшген Хатажукай сабий садына бергендиле.

- Табийгъатны къара кючю келтирген хатаны билгенлей 
окъуна,биз аны юсюнден Германияда жашагъан адыгланы бары-
сына да билдиргенбиз, банкда счёт ачханбыз, ары ахчала келип 
башлагъандыла,-деп билдиргенди ИТАР-ТАСС-ны корреспонден-
тине Халкъла аралы черкес организацияны активисти  Фарух 
Цей, Германияда жандауурлукъ фондну оноучусу Исхан Сташ бла 
бирге сабий садха ремонт этерге жораланнган ахчаны берирге 
деп Хатажукайгъа келгенинде.

Хатажукай, Кабехабль, Пшичо эм Пшизов элледен 80 сабий 
жюрюп тургъан сабий сад суу басханыны эм боран башын буз-
гъаныны хатасындан ишлемей тохтагъанды.

Германияда жашагъан жерлешле жыйып берген ырысхы ремонт 
ишлени терклендирирге себеплик этерикди. Шовген районну ад-
министрациясында айтханларына кёре, сабий сад жангы жылгъа 
ишлеп башларыкъды.

Наркотиклени хайырланнганларын 
кеслери айтырыкъдыла 

Краснодар крайда жыл санлары жетмегенле наркотиклени 
хайырлана эселе, аны юсюнден кеслери ыразы болуп айтырла 
деген мурат барды. Ол муратны жашауда бардырыргъа губер-
натор 32 миллион сом бергенди, деп айтхандыла ИТАР-ТАСС-ны 
корреспондентине край администрацияны пресс-службасында, 
вице-губернатор Николай Долуда алай билдиргенди деп.

Окъуу жылны ахырына дери билим берген 1400 учрежденияда 
тамата класслада окъугъан 200 минг сабийге бла биринчи курс-
лада окъугъан студентлеге тест этдирир план барды,-дегенди 
вице-губернатор.

Экспресс-тест иммунохрономотография къагъыт журунланы 
хайырланыу бла  бардырыллыкъды. Бу амал алты тюрлю нарко-
тикни табаргъа болушурукъду, ол санда никотинни  да. Шартланы 
тинтиу эм жарашдырыу край наркодиспансерни химико-токсико-
логия лабораториясында бардырыллыкъды, жыйышдырылгъан 
шартла жашырынлыкъда турлукъдула, дегендиле специалистле. 

Коллективни бирикдирген 
къуралыулукъду

узакъдан сюрюп айланмазча, бек керекли 
боллукъ жерледе турлукъду.

Управленияны оноучулары да кеслерини 
ишчилерине ахшы урунуу болумла къурагъ-
андыла. Административ-жашау мекямны 
ичине капитальный ремонт этилгенди, газ, 
сууукъ эм исси суу да тартылгъандыла, 
азыкъ ашарча, солурча отоула  бардыла. 

Жол управленияда жыйырма беш адам 
ишлейдиле. Коллективни тутуругъу-бай сы-
наулары болгъан специалистле - сакъланн-
гандыла эм иш жетишимли барыр ючюн, 
ала къолдан келгенни аямай кюрешедиле. 
Бек алгъа аланы санында бульдозерчиле 
Богъатырланы Ахматны, Оракъланы Хана-
пийни айтыргъа боллукъду. Ала уллу ыч-
хыннган къар, жер юзюлюулени кетериуге 
кёп кере  къатышхандыла, жашауларына 
къоркъуулу кезиуледе окъуна алларына 
салыннган борчларын  махтаугъа тийишли 
толтуруп тургъандыла эм толтурадыла. 
Жолчула Кёнделенден къарындашла 
Чочайланы Хусей бла Ахмат, Тырныаууз 
шахардан  Олег Пошукайло, Макытланы Му-
рат,  КАМаз-ны водители Къаракъызланы 
Мусса, газельни водители Аппайланы Арсен 
да жигер урунуулары бла белгилидиле.

Прораб Юсюпланы Махти ишни бек уста 
къурай билген адамды. Тозурагъан техника 
бюгюнлюкде да ишлеп тура эсе,  механик 
Ахматланы Хасанны эм  аланы жюрютген-
лени къыйынлары бек уллуду. Производ-
ство-техника бёлюмню начальниги Чамал 
Бжихатлов да  кесин бек ахшы специалист-
ча кёргюзтеди. Коллектив мында ишлеген 
жангыз бир тиширыугъа – бухгалтер Мир-
золаны Еленагъа-уллу хурмет этеди. Башха 
ишчилени юслеринден да кёп ариу сёзле 
айтыргъа боллукъду.

Элбрус районну жолчулары кеслерини 
профессионал байрамларына жарыкъ кёл-
лю тюбейдиле. Алада иш къуралыулу бара-
ды эм хар ишчи кесини борчун мындан ары 
да намыслы толтурургъа хаппа- хазырды.                                    

А. ТАЛАЕВ. 

             СУРАТДА: Элбрус районну жол 

управлениясыны коллективи.

            Сурат авторнуду.

Абрегов А.Х.- Къабарты-Малкъар Респу-
бликаны Правительствосуну Председате-
лини биринчи орунбасары (Координация 
советни председатели)

Калов З.А.-Къабарты-Малкъар Республи-
каны Президентини бла Правительствосуну 
ишлерини управляющиси (Координация 
советни председателини орунбасары)

Мусукланы А.Т.-Къабарты-Малкъар 
Республиканы экономиканы айнытыу эм 
сатыу-алыу министри (Координация со-
ветни председателини орунбасары)

Шипов В.А.-Къабарты-Малкъар Респу-
бликаны промышленность,связь эмда 
информатизация министри (Координация 
советни председателини орунбасары)

Амшокова Ф.К.-Къабарты-Малкъар 
Республиканы саулукъ сакълау  министри

Атаманенко Ю.Н.-Май муниципальный 
районну жер-жерли администрациясыны 
башчысы (ыразылыгъына кёре) 

Бишенов А.А.-Къабарты-Малкъар Респу-
бликаны финансла министри 

Васильев С.В.-Къабарты-Малкъар Ре-
спубликада ич ишлени министри (ыразы-
лыгъына кёре) 

Иванов П.М.-Россейни Илмула академи-
ясыны Къабарты-Малкъар илму арасыны 
Информатика эмда регионну айнытыуну 
проблемалары жаны бла институтуну ди-
ректору (ыразылыгъына кёре)

Кильчуков А.И.-гитче эмда орталыкъ 
бизнесге себеплик этиуню «Опора России» 
битеуроссей жамауат организациясыны 
регион бёлюмюню башчысы (ыразылыгъ-
ына кёре)

Кумыков А.Г.-Къабарты-Малкъар Ре-
спубликаны Президентини бла Прави-
тельствосуну Ишлерини управлениясыны 

Товарланы учузуракъ багъала бла не 

къадар кёп адам алалырча этер, конку-

ренцияны айнытыр эмда эл мюлк про-

дукцияны халкъгъа тюзюнлей сатыуну 

амалларын кенгертир муратда:

1.2011 жылда 15-чи октябрьден башлап 

Нальчик шахарда «Алтын кюз арты» 

деген республикалы аш-азыкъ ярмарка-

ланы кюн сайын бардырыуну къураргъа 

(мындан ары жаланда «ярмаркала» деп 

жазылып къаллыкъды).

2.Ярмаркала Абхазия майданда бар-

дырыллыкъларын тохташдырыргъа.

3.Къабарты-Малкъар Республиканы 

Эл мюлк министерствосу, Къабарты-

Малкъар Республиканы муниципальный 

районларыны бла шахар округларыны 

жер-жерли администрациялары бла бир-

ге болуп, ярмаркалагъа эл мюлк товарла 

чыгъарыучула,  агропромышленность 

комплексни ишлерин Къабарты-Мал-

къар Республиканы жеринде бардыр-

гъан организациялары, элли (фермер) 

мюлкле не къадар тири къатышырча 

этерге керекдиле.

4.Къабарты-Малкъар Республикада Ич 

ишлени министерствосу ярмаркала бар-

дырылгъан жерде эмда аны тийресинде 

жамауат низамны бла къоркъуусузлукъ-

ну жалчытыргъа тийишлиди.

5. «Къабарты-Малкъар ветеринар-экс-

перт лаборатория» къырал учреждение 

эл мюлк продукциягъа, этге, сютге,  

жаугъа, битимледен чыгъарылгъан 

продукциягъа экспертизаны тохташды-

рылгъан жорукъгъа кёре бардырыргъа 

тийишлиди.

6.Россей Федерацияны Граждан къо-

руулауну ишлери, къыйын болумла эмда 

табийгъат къыйынлыкъланы хаталарын 

кетериу жаны бла министерствосуну 

Къабарты-Ма лкъар Республика да 

Баш управлениясы ярмаркала бар-

дырылгъан жерде отдан сакъланыуну 

эмда къыйын болумлагъа къажау терк 

окъуна мадарла этиуню жалчытыргъа 

тийишлиди.

7.Хайырланыучуланы эркинликлерин 

къоруулау эмда адамны ырахытлыгъы 

жаны бла федеральный надзор служ-

баны Къабарты-Малкъар Республикада 

Управлениясы контроль этерге тийиш-

лиди:

ярмаркалада хайырланыучуланы 

эркинликлерин къоруулау, халкъны 

санитар-эпидемиология тынчлыгъын 

сакълау жаны бла законодательство 

къалай сакъланнганына;

  аш-азыкъ продуктла качестволу эмда 

къоркъуусуз болурларына.

Къабарты-Малкъар Республиканы 
Правительствосуну 

Б У Й Р У ГЪ У
  2011 жылда    12-чи октябрьде        №558-рп

Къабарты-Малкъар Республиканы 
Правительствосуну Председатели                                                                     И.ГЕРТЕР.

Къабарты-Малкъар Республиканы Правительствосунда Къабарты-Малкъар 
Республикада Информация обществону айнытыу жаны бла координация советни 

къауумуну юсюнден

   Къабарты-Малкъар Республиканы 
Правительствосуну

Б Е Г И М И 
2011 жылда           11-чи октябрьде       №306-ПП

Къабарты-Малкъар Республиканы Пра-
вительствосу бегим этеди:

  1.Къабарты-Малкъар Республиканы 
Правительствосунда Къабарты-Малкъар 
Республикада Информация обществону 
айнытыу жаны бла координация советни 
къауумун (тизмеси бу бегимге къошулады) 
къабыл кёрюрге.

  2.«Къабарты-Малкъар Республиканы 

Къабарты-Малкъар Республиканы
Правительствосуну Председатели                                                                 И.Гертер

Къабарты-Малкъар Республиканы Правительствосуну 
2011 жылда 11-чи октябрьде чыгъарылгъан 306-ПП номерли бегими бла къабыл 

кёрюлгенди

Къабарты-Малкъар Республиканы Правительствосунда Къабарты-Малкъар 
Республикада Информация обществону айнытыу жаны бла координация советни 

КЪ А У У М У

Республиканы башчысы мын-
дан ары  кадрланы окъутуу це-
левой халда бардырыллыгъын 
билдиргенди.  «Регион айный 
баргъаны сайын къаллай спе-
циалистле керек болгъанына 
кёре окъутурукъбуз, ол санда 
медиклени, архитекторланы эм 
башха специалистлени. Жаланда 
экономистлени окъутуп  турур 
кереклиси жокъду», - дегенди.

Швецов республиканы баш-
чысыны программасыны магъа-
налылыгъын  энчи белгилегенди 
эмда кадрланы целевой халда 
хазырларгъа мурат этилгенин 
да тюзге санагъанды. «Тыш 
къыраллы сынаулары болгъан 
архитекторланы кесибиз окъут-
масакъ къайдан табарыкъбыз?», 
- дегенди. 

Жыйылыуда  РФ-ни прези-

Кадрланы хазырлаугъа - баш магъана
дентини къырал служба эм кад-
рла жаны бла управлениясыны 
къырал-граждан служба эм ре-
гионлада кадрла политика жаны 
бла департаментини башчысы 
Сергей Гулий да сёлешгенди. Ол 
айтханнга кёре, быллай кенгешле 
башха федеральный округлада 
да бардырылгъандыла. «Быллай 
форумлагъа кадр резервге тюш-
ген адамланы да чакъырыргъа 
тийишлиди, ала бир бирлерини 
сынаулары бла шагъырейленирге 
боллукъ эдиле», - дегенди. 

Программаны юсюнден айт-
ханда уа, ол къыралда ючюнчю 
жыл бардырылады. Ол регионну 
айнытыугъа, аны экономикасын, 
башха сфераларын алгъа барыуун 
жалчытыргъа фахмулары жетерик 
адамланы сайлар мурат бла къу-
ралгъанды. Андан сора да, кадр  
резерв къырал власть, муници-

пальный органлада коррупцияны 
тыяргъа да себеплик этерикди. 

Сергей Гулий резервде болгъан 
жаш адамла аланы ишге къачан 
саладыла деп сакълап турмай, 
кеслери тири болгъанларын, 
тюрлю-тюрлю программала, 
проектле жарашдырыугъа къа-
тышханларын да чертгенди. 
Аллай жаш  неда къыз эсленмей 
къаллыкъ тюйюлдю, ведомство-
ланы келечилери аланы, кеслери  
чакъырып, ишчи къауумлагъа 
да къошаргъа угъай демейдиле, 
деп чертгенди. Ызы бла докладчы 
РФ-ни президентинде, округлада, 
субъектлени башчыларында эм 
муниципалитетледе кадр резерв-
лени къурауну энчиликлерини 
юсюнден да билдиргенди. Ол айт-
ханнга кёре, къыралны башчысын-
да тизмеде 100 игилени санында 
КъМР-ни келечиси да барды.  

Докладчы бир-бир регионла-
да къырал оноучуланы, аланы 
орунбасарларын, башха къул-
лукъчуланы ишге алгъанда, кадр 
резервден адамла къошулмагъ-
анларын кемчиликледен бирине 
санагъанды. «Эсепде тургъан 
адамланы билимлери, сынау-
ларымы жетишмеймиди неда 
аланы башха сылтаула бламы 
айырмайдыла? Аны тинтирге 
керекди», - дегенди. Дагъыда 
Сергей Анатольевич кадрланы 
окъутуу, программаны юсюнден  
халкъгъа белгили  этиу жаны бла 
проблемаланы юслеринден да 
айтханды. 

Ызы бла КъМР-ни Президен-
тини Администрациясыны баш-
чысыны орунбасары Александр 
Власов, Ставрополь крайны пра-
вительствосунда къырал, муни-
ципальный службаны эм къырал 

саугъала жаны бла аппаратны 
башчысы Сергей Пустоселов,   
Къарачай-Черкес Республиканы 
башчысыны эм правительство-
суну кадр политика эм къырал 
саугъала жаны бла управления-
сыны башчысы Байрамукъланы 
Зарима регионларында  оноучу 
кадрланы резервин къурау жаны 
бла сынауларыны юсюнден айт-
хандыла.  

Жыйылыуну экинчи жары-
мында уа Север Осетия-Алания, 
Къарачай-Черкес Республикала-
ны эм Ставрополь крайны кадр 
резервлеринде болгъан жаш 
адамла кеслерини сынаулары-
ны юслеринден билдиргендиле. 
Къабарты-Малкъардан а КъМР-
ни экономиканы айнытыу эм са-
тыу-алыу министрини орунбаса-
ры Хасан Темижев сёлешгенди. 

ТИКАЛАНЫ Фатима.

Къабарты-Малкъар Республиканы Пра-
вительствосуну порталыны жумушларын 
жалчытыучу бёлюмюню таматасы

Машуков Б.М.-«Ростелеком» ачыкъ ак-
ционер обществону Къабарты-Малкъарда 
филиалыны директору (ыразылыгъына 
кёре)

Павленко И.В.- Россей Федерацияны 
Охрананы федеральный службасыны Энчи 
связь эм информация арасыны таматасы 
(ыразылыгъына кёре)

Паштов Б.С.-Къабарты-Малкъар Ре-
спубликаны жаш тёлюню эмда жамауат 
биригиулени ишлери жаны бла министрини 
къуллугъун толтургъан

Савинцев А.П.- бийик профессионал 
билим берген «Х.М.Бербеков атлы Къабар-
ты-Малкъар къырал университет» къырал 
билим бериу учрежденияны информатиза-
ция бла байламлы илму-тинтиу иш жаны 
бла проректору (ыразылыгъына кёре)

Суншев А.А.-Къабарты-Малкъар Респу-
бликаны транспорт министри

Тюбейланы А.И.- Къабарты-Малкъар 
Республиканы урунуу эм социальный ай-
нытыу министри

Фиров Р.Б.-Къабарты-Малкъар Респу-
бликаны культура министри

Хагасов З.А.-Нальчик шахар округну 
жер-жерли администрациясыны башчысы 
(ыразылыгъына кёре)

Шокарова З.М.-Къабарты-Малкъар 
Республиканы Президентини бла Прави-
тельствосуну пресс-службасыны башчысы, 
Къабарты-Малкъар Республиканы Прези-
дентини пресс-секретары

Шхагапсоев С.Х.-Къабарты-Малкъар 
Республиканы билим бериу эм илму ми-
нистрини къуллугъун толтургъан

Документле

Правительствосунда Къабарты-Малкъар 
Республикада Информация обществону 
айнытыу жаны бла координация советни 
юсюнден» Къабарты-Малкъар Республи-
каны Правительствосуну 2010 жылда 25-чи 
февральда чыгъарылгъан 15-ПП номерли 
бегимини 2-чи пунктуну ючюнчю абзацы 
кючюн тас этгеннге санаргъа.

Россейни Къыйын болумла жаны бла ми-
нистерствосуну (МЧС) Къабарты-Малкъарда 
баш управлениясыны башламчылыгъы бла 
Нальчикде къыйын жашау болумгъа тюшген 
адамлагъа болушлукъгъа деп хапчук фонд 
къурагъандыла. Аны юсюнден управленияны 
пресс-службасындан билдиргендиле. 

Къыйын болумгъа тюшюп, мюлклеринден 
къуру къалгъанлагъа болушлукъгъа энчи 
тюкенлени къураргъа кереклисини юсюнден  
быйыл март айда МЧС-ни жамауат совети 
бла Правительствону къыйын болумла жаны 
бла комиссиясыны кенгешинде Сергей Шой-
гу айтхан эди. Аны оюмуна кёре, болушлукъ 
берирге сюйгенлени товарланы бир жерге 
келтирирге онглары болады, ызы бла аланы, 
къыйын болумгъа тюшюп, ырысхыларын тас 
этгенлеге бередиле. 

Нальчикни администрациясы бу башлам-
чылыкъны дурус кёргенди эм аллай тюкенни 
социальный болушлукъ берген Фондну мур-
дорунда къураргъа деп предложение этип, 
халкъны жашау жумушларын жалчытыучу 

Къыйын болумлагъа тюшгенлеге себеплик
«Горный» комбинатда хакъсыз фатар бёл-
генди. Шахарны тиширыуларыны совети уа 
ишчиле бергенди. 

Фатарда битеу керекли затла бардыла: 
кийим такъгъычла, аякъ кийимле жыйгъан 
жерле эм техника. Аны бла бирге республи-
када жашагъанланы бу жандауурлукъ ишге 
эслерин бурургъа деп тематика листовкала-
ны да басмалагъандыла. МЧС-ни КъМР-де 
баш управлениясында ишлегенле да бу ишге 
дайым къатышханлай турадыла. 

Фонд юс, аякъ кийимле, илляула, юй жа-
шауда керекли затла эм тюрлю-тюрлю техни-
ка жыяды. Кийимле таза эм хайырланыргъа 
жараулу болургъа керекдиле. Бютюнда бек 
сабий кийимле керекли боладыла. 

Бюгюнлюкде республикада жашагъанла-
ны арасында юй жашауда керекли быллай 
затланы тюрлю-тюрлю организациялагъа 
бергенле аз тюйюлдюле. Энди аланы бу 
Фондха келтирирге онг барды, деп белги-
легендиле МЧС-де. 

УЛБАШЛАНЫ Мурат.

Уллу процесс

Озгъан шабат кюн Къулийланы 
Къайсын атлы Малкъар къырал 
драма  театрда къарачай-мал-
къар халкъны «Барс Эл» деген 
жангы регионла аралы жамауат 
организациясыны презентация-
сы  болгъанды. Хар  келгеннге 
«Барс Элни» Уставы да берил-
генди. Октябрьни  ал кюнлеринде 
уа, биз газетде билдиргенибизча 
(«Заман», 5-чи октябрь,  191-чи 
номер), Къарачай шахарда да 
болгъанды бу организацияны 
ачылыуу.

Ол кюн бери КъМР-ни Пре-
зидентини администрациясыны 
башчысыны орунбасары Кса-
наланы Мурат, РФ-ни Къырал 
саугъасыны  лауреаты, КъМР-
ни, КъЧР-ни да халкъ поэти Зу-
макъулланы Танзиля, депутатла, 
эл-элледен, шахарладан кёпле  
келген эдиле. 

Къарачайдан да ол кюн уллу 
делегация болгъанды: Къара-
чай-Черкес Республиканы Пре-
зидентини болушлукъчусу,  арм-
рестлингден дунияны  беш кере  
чемпиону Чотчаланы Расул, РФ-
ни бла КъЧР-ни халкъ артисти, 
КъЧР-ни халкъ поэти, Ингушну 
бла КъМР-ни искусстволарыны 
сыйлы  къуллукъчусу Ёзденланы 
Альберт эм башхала. 

Залда жыйылгъан жамауатха 
бек алгъа «Элбрусоид» биригиу-
ню юсюнден видеофильмни кёр-
гюзтгендиле. Сегиз жыл мындан 
алгъа къарачай-малкъар жаш  
тёлю Москвада миллет адет-тё-
релерин, ана тилин, культурасын 
унутмасын деп, анга къайгъы-
рыу бла къурагъанды  аны, ол 
фондну башчысы, бизнесмен 
Тоторкъулланы Хасанны  жашы 
Алий. Сёзсюз, мингле бла ата-
анала жюрек ыразылыкъларын 
билдиредиле, дунияны алгъы-
шын этедиле Алийге жаш тёлю-
ге аллай къайгъырыуу ючюн. 
Бюгюнлюкде «Элбрусоидни» 
филиаллары Санкт-Петербургда, 
Къарачай-Черкесде бла Къа-

Киевчиле Печёрск сюдню юй-
юню аллына сюдню жыйылыуу 
болур кюнню кечесинде окъуна 
жерлешедиле. Эрттенинде сагъ-
ат жети болгъунчу былайгъа эки 
мингден аслам адам келген 
эди. Тимошенко жанлыла да, 
анга къажау тургъанла да адам 
саны бла тенгшидиле. Эки жюз 
чакълы бир да – милициячыла. 
«Беркут» отрядны аскерчилерин 
энчи халда Луганскеден (вос-
ток Украина) эм Львовдан (за-
пад) келтирген эдиле, алай бла 
Украинаны бирлигин кёргюзтюр 
муратда.

Тимошенко жанлыла жуу-
укъдагъы орамланы бийлеп, 
«Банда гет!» деп къычыра эдиле 
(Януковични правительство-
суна), Печёрск сюдню юйюню 
арбазына къутулургъа кюреше,  
алай «Беркут» иймеди ары 
аланы. Ачыуланнган митинг-
чиле «беркутчулагъа» гара суу 
чачып, ала бла тюйюшюрге 
кюреше эдиле. Ахырында ми-
лиция Тимошенко жанлыланы 
сюд этиллик  жерден жарым 
километр чакълы бир узакъ-
лыкъгъа сюреди.

Бийчени бир киши да кёрме-
ди: аны жашырын жолла бла 
тапдыргъандыла сюдге. Юлия 
Владимировна жыйылыу бар-
гъан кезиуде  чиммакъ жый-
рыгъы эм чач эшмелерин эше 
келгенича башыны тёгереги бла  
байлап, судья айтханнга эс окъ-
уна бурмай эди, къызы  Евгения 
бла бирге электронный почтагъа 
къарай. Къызы  уа анасын мо-
бильный телефон бла суратха 
тюшюре эди. 

Судья Радион Киреев не айт-
ханына эс буруп жаланда Тимо-
шенкону эри Александр тынгы-
лай эди. Ызы бла  къычырды:

-Бизни кондиционер бла къал-
лай бир къыйнарыкъсыз?-деп, 
юй бийчесини аркъасына пла-
щын жаба.

Сюдню оноуун окъугъанда  
бийче, къаугъа этип, судьяны 
сёзюн бёле, залгъа айланып:

-Мени багъалыларым, мен 
сизге къаллай бирге керек  эсем, 
аллай бир заманны боллукъма 
сизни бла, къыралны да сизге 
деп къурарыкъбыз. Ол европа-
лы къырал боллукъду, кючлю 
эм демократиялы къырал,-деп.

Анга жууапха судья да къычы-
рып башлады, экс-премьерни 
ауазын тунчукъдурур мурат бла. 
Экиси да  къычыра, бир бирни 

Алгъаракълада газетге Акъ-

Суу элде жашагъан Курданла-

ны Кулина келген эди. Кесини 

къууанчын айтыргъа. Аланы 

юйюрлерине къууанч келтирген 

къагъанакълары Зульфирагъа 

болушхан адамлагъа газетни 

юсю бла, уллу ыспас этип, 

жюрек ыразылыкъларын бил-

дирирге. Айхай да, адамны 

жаны, аны саулугъу бла тен-

глешдиргенде, дунияда не уллу 

байлыкъ да, не тюрлю ырысхы 

да бир затны да тутмагъанча 

кёрюнюп къалады. Кертиси да 

алайды. Жашаууда бек багъ-

алы, бек сыйлы, аяулу эмда  

бек керекли зат - адамды, аны 

саулугъуду, аны жаныды.

Ма андан келген эди Кулина 

баласыны жанын сакъларгъа, 

дуния жарыгъындан айырыл-

май, жашай барыргъа себе-

плик этгенлени барысына да 

узакъ ёмюр, саулукъ тилегенин 

айтыргъа. Аны къызчыгъы 1996 

жылда т уугъанды. Алыкъа 

анга онбеш жыл болмагъан-

ды. Юйюрде ол ючюнчю эди. 

Нальчикде сабийле тууучу юй-

юню врачлары къагъанакъгъа 

«врождённый порок сердца» 

деген диагноз саладыла.

-Алгъа биз сабийни саулугъун 

Пятигорскеде тинтдирген эдик, 

анда къарагъанлай  тургъан-

дыла,- дейди Кулина.- Жыл 

бла жарым болгъанлай, къыя-

улулугъуна къагъытларын жа-

рашдырабыз. Инвалид сабий. 

Ол къалай къыйын эшитиледи. 

Къоюнунга къаты къысып неда 

ойнатып ёрге атаргъа окъуна 

къоркъаса. Бир жарамагъан 

затны къабып къояды деп, 

жанынг чыгъады. Сора биз, 

хирургия багъаргъа алырларын 

тилеп, Новосибирск шахаргъа 

къагъыт иебиз. Андан жууап 

келир деп, жыл бла жарым 

сакълайбыз. Багъаргъа алыр-

гъа унамагъанларын билдир-

ген жууап келеди. 

Энди уа къалай болсун. Бир 

онг табылырына хазна ийнан-

май, тюнгюлюр чекге жетип 

т ургъан  Курданланы юйюр 

республиканы Саулукъ сакълау 

министерствосундан болушлукъ 

тилейди. Тилекчилеге ариу ай-

тып, жарыкъ тюбейдиле, битеу 

керекли медицина документа-

цияны терк окъуна жыйышды-

рыргъа болушуп, Москвагъа, 

жюрек-къан тамырланы Бакулев 

атлы Илму арасына жибередиле. 

Ай да озгъунчу операциягъа кел-

тиригиз, деп билдиредиле анда.

Операция уа бек къыйын бол-

гъанды. Кулина юч жыллыкъ 

Зульфирачыкъ бла стационарда 

ай бла онбеш кюн жатханды. 

Жарсыугъа, операциядан сора, 

врачла сакълагъанча болмай, 

къызчыкъны саулугъу осалгъа ай-

ланады.  Экинчи кере да операция 

этип, электрокардиостимулятор 

салыргъа керек болады. Андан 

бери  кардиостимуляторну юч кере 

алышындырыргъа тюшгенди.

Къызчыкъ быйыл тогъузунчу 

классха жюрюйдю. Бек тири-

чикди, ким бла да сёлеше, сёз 

нёгер бола биледи, окъугъан да 

иги этеди. Былай къарагъанда, 

бир заты ауруйду – деп, эслерча 

тюйюлдю, алай тинтиуню дайым 

кезиуюнде бардырып турургъа 

керекди. Аны саулугъуна къа-

рагъан врачла жюреги тийишли-

сича иги ишлемейди, ёпкелерин-

де къанны басымы асыры бек 

кётюрюлюпдю дейдиле.

Былтыр кюз артында Бакулев 

атлы арагъа консультациягъа 

элтгенлеринде, бирси дарман-

ладан сора да, тохтамай кёп 

заманны ичинде траклир ичип 

турургъа кереклисин айтханды-

ла. Жашау магъананы тутхан 

къыйматлылыгъына кёре, ол 

дарманны башха бла алышын-

дырыргъа жарамазлыгъы ар-

тыкъ да энчи кёргюзтюлген эди.

Къошакъ халда дарман бла 

жалчытыуну программасына 

кёре, Зульфира кёп препарат-

ланы хакъ тёлемей алады, бол-

сада траклир сабийлеге керекли 

жашау магъананы тутхан дар-

манланы тизмесине кийирил-

мегенди, алай эсе уа аны сатып 

алыргъа керекди. Аны бир упа-

ковкасы айдан аз кёбюракъгъа 

жетген дарманны багъасы эки 

жюз минг сом чакълы бирди. 

Аны кёп заманны ичинде юз-

мей ичип турургъа керекди, 

экинчи консультациягъа дери. 

Юйюрню уа аллай бир ахчасы 

жокъду, Кулинаны эри шофёр-

ду, кеси уа юс кийимле эшген 

жерде ишлегенди, бусагъатда 

уа пенсиядады. 

Башха онг тапмай, амалсыз 

болуп болушурларын тилеп, 

Север Кавказ федеральный 

округда Россейни Президен-

тини полномочиялы келечи-

си Александр Хлопониннге, 

КъМР-ни  Президенти Арсен 

Каноковха бла Къабарты-Мал-

къарны саулукъ сакълау ми-

нистри Фатимат Амшоковагъа 

къагъыт жазгъандыла. Ала 

Курданланы юйюрню тилегине 

эс бурмай къоймагъандыла, бо-

лушхандыла. Школчу къызчыкъ 

энди ол багъалы дарманны- 

траклирни алады. Андан сора 

да Прохладнада жашагъан 

онжетижыллыкъ жашчыкъгъа 

да аллай дарман алыргъа онг 

табылгъанын да билгендиле 

Курданланыкъыла, энди был-

лай багъыу керек болгъан са-

усуз сабийледен республикада 

жаланда  бу экисидиле.

-Биз къайры барсакъ да, 

больница неда къырал учреж-

дение болсун, хар къалайда 

да бек халал, айтып болмазча 

огъурлу,  ариу тилли адам-

лагъа тюбегенбиз, дегенди 

ахырында Курданланы Кулина. 

–Биз жолукъгъан, биз баргъан 

жерледе тюбеген ол халал 

жюрекли адамланы барысына 

да, артыкъ да траклир алыргъа 

болушханлагъа уллу ыразы-

лыгъыбызны билдире, алгъыш 

этгенлей турабыз. Ол а, къы-

зыбызгъа бош алай табылгъан 

таблеткала болуп къалмай, 

солургъа, жашаргъа, насыплы 

болургъа да себеплик этген – 

жан дарманды.                
  Аликаланы Владимир.

эшитмегенча эте. Юч минутну 
барды даулаш. Сора Тимошен-
ко: «Украинагъа махтау!»-деп 
къычырды. Залдан анга жууап 
этдиле: «Жигитлеге махтау!»-деп. 
Андан сора Тимошенко олтурду 
да, сюдню оноууну ахырына дери  
тынгылады. Тышында уа, Тимо-
шенко жанлыла халкъны сюдге 
чабыууллукъ этерге чакъырып 
кюреше эдиле…

Украинаны генеральный про-
курору экс-премьерни къуллукъ 
полномочияларын оздуруп хай-
ырланнганды Россей бла газны 
юсюнден келишимлеге къол 
салгъанда, деп  терслегенин эси-
гизге салайыкъ. Сюд энди шарт 

тохташдыргъанды «Газпром» 
ОАО бла украинлы «Нефтегаз» 
алгъыннгы правительстволаны 
келишимлерине чюйре келген 
келишимге кеслери къол сал-
гъанларын.

-Тимошекону этип айланнган 
ишлери аны полномочияларын-
да болмагъандыла эм къырал-
гъа уллу заран тюшюргендиле,-
дегенди судья, сора сюдню 
оноуун окъугъанды. Андан сора 
да  Тимошенкону юч жылны 
ичинде власть органлада ишлер 
эркинлигин да сыйыргъандыла, 
«Нефтегазгъа» тюшюрген 1,5 
миллиард гривен заранны да 
къайтарсын деп оноу этгендиле.

«Жан дарман» алыргъа 
болушхандыла

Эл бирлешсе, 
къырал болур...

КъМР-ни Президентини 
Администрациясыны орун-
басары Ксаналаны Мурат.

КъЧР-ни Президентини бо-
лушлукъчусу Чотчаланы Расул.

барты-Малкъарда ишлейдиле. 
Ма аны юсюнден  айтхан эди 
Нальчикдеги «Элбрусоидни» 
къуллукъчусу Уянланы Люба да. 
Бу жыйылыуну ачхан, бардыр-
гъан да андан ары  Герийланы 
Абузейит болгъанды – ол да бу 
фондну къуллукъчусуду.

Неди «Барс Элни» мураты? 
«Эл бузулуп бошаса, ит иесин 
танымаз» деген нарт сёз барды. 

Бу къыйын заманда санлары аз 
болгъан  миллетлени бютюнда 
кёпдю проблемалары – ишсиз-
лик, ана тилни, адет-тёрелени 
унутула барыуу, миллетни саны 
иги ёсмегени… Элни (былайда 
миллетни деп ангыларгъа керек-
ди) адамы бузулуп бошалгъынчы, 
анга къайгъырыу бла, аны бла 
кенгеше, жашауну тап жаны бла  
бардырыргъа деп къуралгъанды 
регионла  аралы «Барс Эл» де-
ген жангы жамауат организация. 
Ол былтыр декабрьде Москвада 

регистрация этилгенди. «Эл-
брусоидча», ол да  алыкъа тёрт 
регионда ишлерикди: Москвада, 
Санкт-Петербургда, КъЧР-де эм  
КъМР-де. Аны таматасына уа  
Тоторкъулланы Алий сайланн-
ганды. Алий халкъ адамыды, 
аны  къайгъысын этген. Иги элде  
кенгеш болур дегенлей, ол да 
къарачай-малкъар халкъын ары  
кенгешге чакъыргъанды. 

Эр туугъан элин унутмаз деген-
лей, Алий да, ара шахарыбызда 
ишлейди эм жашайды ата журтун,  
миллетин унутмай, кёп жылланы 
ичинде, кече-кюн демей, ырысхы-
сындан юлюш эте, миллетибизни 
жаш адамларына уллу болушлукъ 
этип келеди. «Барс Элни» да ол ал-
лай иги къууум бла къурагъанды.

«Элбрусоидни» гимни «Къара-

чайым-Малкъарым» деген жыр-
ды. Газаланы Алим аны айтханда, 
залдагъыла анга гюрюлдеген 
къарсла бла билдиргендиле  ыра-
зылыкъларын.

Биринчи сёз Цийкъанланы Му-
хажир хажиге берилгенди. «Аллах 
алгъыш этсин, Аллах нёгеригиз 
болсун», - дегенди ол алгъыш 
сёзюнде. Ызы бла Ксаналаны 
Мурат сёлешгенди. «Элбрусоид-

ни» юсюнден фильмни кёргенден 
сора, «Барс  Элге» къууандым. 
Жаш тёлюбюзге Москвада аллай 
къайгъырыу болгъанына къалай 
ыразыбыз. Халкъны  адет-тёре-
лерине таянмай, жашау бармаз. 
«Барс Эл» да, «Элбрусоидча», 
бизни ахшы ишлери, шуёхлугъу бла 
къууандырыр деп ышанабыз. Аллах 
бизге онг берсин»,-дегенди ол.

Чотчаланы Расул да «Барс 
Элни» къаласында адамлыкъ, 
сюймеклик, бир бирге хурмет 
этиу баш жерни алырла деген 
ышаныуу болгъанын билдирген-
ди. Сора ол КъЧР-ни Президенти 
Темрезланы Рашитни къызыу 
салам ийгенин,  алгъышын да 
айтханды. «Аллах айырмасын 
къарачай-малкъар халкъны, 
биригип хорларыкъбыз не къый-
ынлыкъланы да, бир бирге эс 
тапдырыргъа керекбиз»,-деген 
оюм бла бошагъанды ол сёзюн.

 Жыйылыуда сёлеше, Тотор-
къулланы Алий тюбешиуге юч 
жыл хазырланнганларын айт-
ханды. Элледе адамла бла тю-
бешип, кёп ушакъ бардырып, 
проблемаларын билип, анга 
болушур мурат бла къуралгъан-
ды «Барс Эли». «Элни арбасына 
минип, халкъны жырын жырлар-
гъа керекди,-дегенди ол жангы 
организацияны юсюнден  айта. 
–«Барс Элни» тёрт бёлюмю ачыл-
гъанды, «Элбрусоиднича». Алай  
Ставропольда, Тюркде, Къазах-
станда  бла Къыргъызстанда 
жашагъан жерлешлерибиз да 
сюедиле «Барс Эл бла ишлерге. 
Аны географиясын, Аллах айтса, 
кенгерте барлыкъбыз. Ол халкъ-
ла аралы организация болурча 
этерикбиз – Европаны,  АБШ-ны, 
Сирияны, башха къыралланы да 
къошарыкъбыз».

Андан сора ол «Барс Элни»  
уставын, муратын да къысха 
белгилегенди. Аны  Нальчикдеги  
филиалына таматагъа белгили 
алим Журтубайланы Махти сай-
ланнганын айтханды, ревизия 

комиссиягъа башчы уа белгили 
спортсмен, дунияны чемпиону 
Бёзюланы Исмайыл боллукъду.

Миллетни миллетлигин белги-
леген беш зат барды: ана тил, 
адет-тёре, жер, культура эм дин. 
Ма аланы барысыны да магъа-
налылыкъларыны юслеринден  
айтханды Тоторкъул улу. Дин а, 
белгилисича, халкъны ниет кю-
чюдю, ол да себеплик  этерикди 

да оюмун баямлагъанды. «Барс 
Элни» жыйылыуунда сёлешген-
ле да андан энчи махтау сала 
эдиле, ыспас эте эдиле Алийни 
адамлыгъына, акъылына, били-
мине, огъурлулугъуна да. 

Ана тилни, билимни юсюнден 
оюмун филология илмуланы 
доктору, КъМКъУ-ну препода-
ватели Кетенчиланы Мусса, 
экономиканы болумуну юсюнден 
экономика илмуланы доктору, 
КъМР-ни Эсеплеучю палатасыны 
алгъыннгы башчысы Рахайланы 
Борис, культураны юсюнден  «Эр 
Тур» жамауат организацияны 
башчысы Жабелланы Лидия 
айтхандыла. Дин бла байламлы 
уа  Цийкъанланы Мухажир хажи 
сёлешгенди.

Элледе ичгичилик бизни мил-
летни къысха  заманны ичинде 
жокъ этеригин, уручулукъ да 
айныгъанын, Тоторкъул улу  айтха-
ныча, мал тутханла да бек  азайгъ-
анларын, ишсизлик да  эллилени 
борбайсыз этгенин,  жарсып 
айтханды. «Шёндюгю дунияда 
къарыулу къарыусузну малтай-
ды, керек эсе сен да къарыулу 
бол деп жашайды. Биз а жаш 
тёлюню, тамблагъы кюнюбюздю 
ол, тюз жолгъа салмасакъ, аман 
къылыкъланы къойдурур ючюн, 
миллет бирикмесе, жарсыулу 
боллукъду къадарыбыз. «Барс 
Эл» а бизни ол жарсыуларыбызны 
кетерирге болушур деп ышанама. 
Аллах онг берсин»,-деп бошагъан-
ды ол сёзюн.

Поэт Ёзденланы Альберт да 
болмагъанча магъаналы сё-
лешгенди, «Барс Эл» белгилеген 
жумушланы бирге тамамларгъа 
кереклилигин белгилеп. «Таш 
башында амал тапхан жашар-
гъа, къор болайым Къарачай-
Малкъарым санга. Сен, милле-
тим, бюгюн да абызырамазса, 
таукел атларса, башынгы да 
ёхтем тутуп. Алгъыннгы иги адет-
тёрелерибизге сыйына, Къара-
чай-Малкъар бла ёхтемленирча 
болайыкъ»,-деп, ол Малкъаргъа 
атагъан жырын-назмусун айтхан-
да, халкъ ёрге къобуп, къызыу 
къарсы бла саугъалагъанды аны.

Ахырында сахнагъа Герийланы 
Абузейит чыгъып хар тукъум кеси-
ни келечисин сайлап, ноябрь-де-
кабрь айлада «Барс Элни» съез-
дине хазырланыгъыз дегенди. 
Тоторкъулланы Алийге уа бек кёп 
эди соруу.  Ол а  аланы барысына 
да тынгылы жууапла бергенди.

                                
  БИТТИРЛАНЫ  Аминат.

Башында суратда (солдан 
онгнга): Ёлмезланы Абдул-Ха-

лим, Цийкъанланы Мухажир 
хажи, Тоторкъулланы Алий, 
Зумакъулланы Танзиля, Ёз-

денланы Альберт.

Юлия Тимошенкогъа жети 
жыл бергендиле

Бу сюд не бла бошаллыгъына
 ёч салып ойнагъандыла

Украинаны историясында болгъан бу уллу шоу не бла бошаллыгъына 
юч айны ичинде, чёп атып окъуна, ойнагъандыла. Адамла тотализа-
торгъа ахчала салып, терс бла тюз болгъанын сакълагъандыла.

Украинлы законлагъа кёре, сюд этилген адамны политикагъа къаты-
шыр эркинлиги жокъду. Ол болум Европаны бла Американы къайгъыгъа 
къалдыргъанды – ала  Януковични шёндюгю процесси адамны терслерге 
политика амалды. Европагъа къошулургъа сюемисиз, Тимошенкону 
башына эркин этигиз дейдиле. Сёз да жокъду, Тимошенко аны уста бил-
генин. Сюдню биринчи жыйылыуларында тюйюшге хазыр эди – кёзлери 
жана эдиле, фирменный чач эшмелери, башында таж формалы салы-
нып эдиле. Сюд ётюрюкчюдю, кертилиги болмагъан затды дей кеси да. 
Алай бла жаш судьяны – Родион Киреевни халек этер дерча эди. Оноу-
ну окъугъанда да, аны сёзюн бёле эди, залда олтуруп тургъан эрин бла 
къызын мобильник бла суратха ала эди, тохтамай былхымсызлыкъла 
эте эди… Кертиди, былай къарагъанда ол биз таныучу тиширыугъа 
ушамай эди, багъалы болмагъан ёрге жан бла тёбен жан кийип эди, 
алгъынча жарыкъ болмай мутхузланнган, жукъудан къанмагъан, 
къайгъылы кёзлери жарсыулу къарай эдиле.                                          

«Комсомольская правда»
 газетден.

халкъны жашауу тап къуралы-
рына. «Барс Элге» хар тукъумну  
бир келечиси кирлигин да черт-
генди ол, аны бла эл кеси оноу 
этерге боллукъду. Бир жылгъа 
бир кере жыйылып, ишни къалай 
бардырыргъа кереклилигини 
юсюнден айтылгъанды. «Халкъ 
бирикмесе,  бир бирине тынгы-
ламаса, бир зат да эталлыкъ 
тюйюлбюз»,-дегенди Тоторкъул 
улу. Къоншу  миллетле бла шу-
ёхлукъда жашаргъа, жамауат 
биригиуле бла да бирге ишлер-
геди муратыбыз, деген оюмну да 
айтханды ол. 

Алий чертген бир къауум магъ-
аналы затланы къысха белги-
лерге тийишлиди: къолундан 
келген малчылыкъ бла, башхасы 
туризмни айнытыу бла кюрешир-
ге керекдиле. Суудан, ташдан 
уллу байлыкъ не барды? Биз а 
ала бла бек байбыз, жаланда 
хайырлана билмейбиз, деген-
ди ол. Демография болумну 
юсюнден да жарсып айтханды. 
Жаш адамланы заманында 
юйлендирирге кереклилигин да 
белгилегенди. Анга кёре  ол кёп 
магъаналы затланы юслеринден  

Билим бериу

Битеуроссей конкурсда хорлагъанды
«2011 жылны устазы» деген 

битеуроссей конкурсну Москва-
да ахыр кезиую бошалгъанды. 
«Конкурс дебют» деген номина-
цияда сурдопедагог-дефектолог, 
Нальчикде тёртюнчю номерли 
гимназияны башланнган клас-
сларыны устазы Зулия Гедгафова 
да хорлагъанланы санындады. 

Арт он жылны ичинде Нальчикден 
баргъан педагог «Устазны жылы» 
деген битеуроссей конкурсну 
экинчи кезиуюнде хорлагъан 
экинчи адамды. 2003 жылда 
Нальчик шахарда ючюнчю номер-
ли орта школну ингилиз тилден 
устазы Алим Хашукоев хорлагъан 
эди. 

-Конкурсда хал бек аламат эди, 
- дегенди Зулия Гедгафова, - кёп 
сейирлик адамла, тауушлукъ пе-
дагогла бла танышып, шуёхла да 
болгъан эдик. Манга бу хорламны 
магъанасы уллуду, нек дегенде 
аны хайырындан биз энтта да 
профессионал сообществону 
эсин чекленнген онглары бол-

гъан сабийлени проблемаларына 
бурдурургъа онг тапханбыз. Мен 
школубузну башчыларына бла 
коллегаларыма бек ыразыма, 
хорламгъа жетерге да аланы бо-
лушлукъларыны хайырындан онг 
чыкъгъанды. 

Юлия БЕКУЗАРОВА.



Газетни 193-194 номеринде бас-
маланнган сёзберни жууаплары.

4 2011 жыл, 15-чи октябрь

Номерге графикге кёре
 19 сагъатда къол салынады.  

20.00 сагъатда къол салыннганды 

Тюбешиу

Интервью

Сёзбер

Россейни Жууапха тар-
тылгъанланы терсликлерине 
жолукъдурууну Федеральный 
службасыны КъМР-де Управ-
лениясында 2005 жылда 13-чю 
октябрьде УФСИН-ни боеви-
клени къолларындан ёлген  
къуллукъчуларыны намысына  
бушуулу митинг болгъанды. 
Аны управленияны начальниги 
ич службаны полковниги Ва-
силий Фёдоров ачханды. Бир 
минутну жыйылгъанла ёрге 
туруп, шум болуп, ёлген  жол-
дашларын эсге тюшюргендиле.

Андан сора сёз управления-
ны начальнигини орунбасары 
ич службаны полковниги Айвар 
Боловха берилгенди. Ол коллек-
тивни мамырлыкъ, бирлик ючюн 
кюрешде жанларын берген жаш-
ланы, къызланы  хар бирини атын 
энчи белгилей, былай айтханды: 
«Биз аланы  батырлыкъларын, 
жигитликлерин бир заманда да  
унутурукъ тюйюлбюз, къуллугъу-
бузну толтургъан кезиуде алагъа 
ушаргъа итинирикбиз. Ала жанла-
рын право низамны кючлер ючюн, 

РФ-ни МЧС-ини КъМР-де Баш 

управлениясында от тюшюуге, 

табийгъат эм техноген халлы 

къыйын болумланы болдурма-

угъа контроль этиу жаны бла 

къырал надзор ишге къатышхан 

гражданланы бла организация-

ланы аккредитацияларын бар-

дыргъан орган къуралгъанды. 

Ол иш гражданланы бла ор-

Хасанияны библиотека-
сы энди бу элни Культура 
дворецинде эркин  отоула-
да орналыпды. Анга, ишин  
уста билген, бек да  сюйген 
Улбашланы Асият тамата-
лылыкъ этеди. Окъуучуланы 
элни, миллетни да белгили 
адамлары бла танышды-
рады, сейирлик тюбешиуле 
къурайды. 

«Туугъан журт башланнган 
жер. Мен мында туугъанма» 
деген аты бла КъМР-ни Жазыу-
чуларыны союзуну консультанты 
Глашланы Борис бла тюбешиу 
болду. Ары 16-чы бла биринчи 
номерли санаторно-лесной школ-
ланы окъуучулары, устазлары 

удула.
КъМР-ни Жазыучуларыны 

союзунда «Тейри къылыч» де-
ген  чыгъармачылыкъ биригиу-
ге  жюрюген «жаш къаламла» 
Малкъондуланы Люба, Мусу-
кланы Жамиля бла танышдыр-
ды  жыйылгъанланы Глаш улу. 
Жазыу ишге хунерлери болгъан 
сабийчиклени «Тейри къылычха» 
келирлерин, алагъа не жаны бла 
болушлукъ этиллигин да  айтды. 
Сора школчуланы сорууларына 
жууап берди.

Быллай тюбешиулени   магъ-
аналарыны юсюнден кеси оюм-
ларын устазла да айтдыла, аны 
къурагъан Улбашланы Асиятха 
уа ыспас этдиле.

МАМАЙЛАНЫ Алий.

Туугъан журт башланнган жер

Боташланы Фатима, Башийланы  
Эльза, Улбашланы Ирина эм  
Ахкубекланы Залина бла келген 
эдиле.

Улбашланы Асият жазыучуну 
чыгъармалары бла сабийлени 

шагъырей этди. Ызы бла 16-чы 
школну 9-чу классыны окъуучу-
лары Ажоланы Тамерлан бла 
Хутуйланы Омар авторну «Поэт» 
деген хапарындан юзюкню окъ-

Гран-приде бардырылгъан 
оюнладан сора Надежда 
Косинцевагъа тюбеп, биз 
берген соруулагъа жууап 
айтырын тилегенбиз.

-Санга къаллай саугъала 
берселе ыразыса?

- Саугъаланы бек сюеме, 
алай андан да бек а кесим бер-
сем ыразыма.

- Шоппинг бла уа кюреше-
мисе?

-Тюкенледе айланыуну бек 
сюеме. Къайры да барайым, 
къайсы турнирде да болайым, 
анда кесиме бир зат алмай 
кетмейме. Ол мени хорлагъа-
ным, къытдыргъаным бла аз да 
байламлы тюйюлдю.

- Бош заманынгда уа къалай 
солуйса?

- Асламында  диванда жатып, 
китап окъургъа сюеме.

- Къайсы авторланы ки-

Тёрени бузмай
Отуз жылдан артыкъ заман-

ны  ичинде октябрьни экинчи 

шабат кюнюнде Прохладный 

шахар Север Кавказны женгил 

атлетлерин кесинде къонакъгъа 

алады. Быйыл да ол ахшы тёре 

бузулмагъанды. 

Прохладныйни 246-жыллыгъ-

ына жораланнган турнирге 

къатышыргъа ары 11 команда 

келген эди. Женгил атлетика-

ны 28 тюрлюсюнде 345 жаш 

бла къыз эришгендиле. Ша-

хар администрацияны пресс-

службасындан билдиргенле-

рине кёре, къонакъбайла анда 

26 тюрлюсюнде биринчиле 

болгъандыла. Дагъыда ала 

14 - экинчи эм 12 ючюнчю жер 

алгъандыла.  

Аланы жарау этдирген тренер 

Андрей Жуков айтханнга кёре, 

ала юйретген жашланы бла 

къызланы араларында биринчи 

жерге юч кере окъуна чыкъ-

гъанла бардыла. Аладан бири 

Ангелина Шаповаленкоду. 100 

эм 800 метрге чабыуда эмда 

ядрону тюртюуде ол аллына 

адамны жибермегенди. 

КЪАСЫМЛАНЫ Аминат.

ЭНИНЕ: 1. Уллу, кенг эшик 
неда эл. 4. «Ана» сабий тилде. 
6. Кийик тонгузну баласы. 9. 
Аязны тамата «къарындашы». 
11. Сау болгъан жараны «эс-
гертмеси». 12. Бауур сууу. 13. 
Аякъ кийимни малтаныучу ке-
сеги. 14. Къулакъгъа кириучю 
къурт. 16. Инбашдан айырыл-
гъан «бутакъ». 18. Жаш. 19. 
Жазыкъ, хар ким да арт буруп 
къойгъан адам. 20. Терен, тик 
жер. 22. Жугъутурну къулагъы 
аны тюкге да кёрмейди. 23. 
Ариу. 25. Бичакъны, къаманы 
«куркасы». 26. Юч-тёрт жыллык 
къой. 27. Къоркъакъ къоркъса, 
санына ол тиеди. 33. Ат иерни 
кереги. 34. Тар, таша  
жер. 35. Учдакет. 37. 
Тюелени сатыры. 38. 
Бошуна, керексизине 
къоранч. 

ЁРЕСИНЕ: 1. Ол да 
«къамамай» деген 
магъананы тутады. 
2.  Озгъан жыл.  3. 
Баш кийим. 5. Хаз-
на туралмаз халгъа 
жетген къарыусуз. 7. 
Экеулен этген ишге 
къошулгъан. 8. Тюш-
ню бирси жаны. 10. 
Кесин ариу кёргюз-
тюрге кюрешиу. 15. 
Мени эрттенликде 

«Саугъаланы берирге 
бек сюеме»

м з и ф т и к

м ы р д ы з ю д ю р

т къ о е л

ы ы р у к

а р п а б а у ю л ю ш

р къ къ д и

къ а л къ а н б а л х а м

а ш х у а

у л о у къ ы р а ж а л

а о я з ш

гъ ж а р м а л

к ы р н а б о гъ а къ

м къ ы й м а у

БУШУУЛУ МИТИНГ

Жолдашларын хурметлегендиле
республикада, Россейде халкъ 
мамыр кёкню тюбюнде жашар 
ючюн бергендиле».

Ала уа была эдиле: Владислав 
Бартошек, Джумагелди Нурсахатов, 
Беслан Шибзухов, Элина Кашеже-
ва, Сергей Хлопов, Иван Корчагин, 
Виталий Богатырёв, Зарета Хандо-
хова, Дусена Жангериева, Хасен 
Сабанчиев, Алтуланы Альберт.

А.Болов андан ары сёзюнде 
Россейни Жууапха тартылгъанла-
ны терсликлерине жолукъдурууну 
Федеральный службасыны КъМР-
де Упрвлениясыны алгъыннгы 
начальниги Ахмед Абидовну атын 
жюрек ыразылыкъда сагъыннган-
ды. Управленияны 13-чю октябрь-
де тюзлюк ючюн жанларын берген 
къуллукъчуларыны намысына 
салыннган мемориал къанга аны 
башламчылыгъы, айтыуу бла иш-
леннгенди, дегенди ол.

Ахырында Айвар Болов ёлген-
лени юйюрлерине, ахлуларына 
дагъыда бир кере къайгъы сёз 
бергенди, ала  мындан арысында 
замансыз бушуу кёрмезлерин 
сюйгенин айтханды. Жашауларын 

мамырлыкъ ючюн берген жолдаш-
ларыны атлары уа аланы эслеринде 
кёп заманнга сакъланырыгъын  
чертгенди.

Митингге келгенле мемориал 
къангагъа гюлле салгъандыла.

Андан сора жыйылгъанланы ал-
ларында боевиклени къолларындан 
ёлген Элина Кашежеваны атасы 
сёлешгенди. Ол бушуулу митингге 
келгенлени атларындан УФСИН-ни  
оноучуларына, энчи составына, 
къыйын кезиуде бандитлени жолла-
рын кесерге кюч-къарыу тапханлары 
ючюн ыспас этгенди. Жарсыугъа, 
дегенди ол,  2005 жылда 13 октябрь-
ден бери заманда да аманлыкъчыла 
кюйсюзлюклери бла   кёп юйюрлеге 
бушуу  келтиргендиле.

Эсгериуню кюнюнде УФСИН-ни 
боевиклени къолларындан ёлген 
къуллукъчуларыны юйюрлерине  
ырысхы болушлукъ этилгенди.

Мадина ЗАБАРОВА.
Россейни Жууапха тартылгъан-
ланы терсликлерине жолукъду-

рууну Федеральный службасыны 
КъМР-де Управлениясыны 

пресс-службасы.

Эс буругъуз

Аккредитация бардырылады

тапларын окъуйса? Неда ли-
тературада жангы чыкъгъан 
авторланы китапларына уа 
къарамаймыса?

-Шёндюгю жазыучуланы, кёл-
лерине тиерге сюймейме, алай 
мен аланы билмейме, окъургъа 
да артыкъ бек тартынмайма. Бек 
сюйюп Ремаркны чыгъармала-
рын окъуйма.

-Аш - суу хазырларгъа уа 
сюемисе?

- Мен аш этген отоуда бек аз 
болама (кюлюп). 

- Бизни шахарны уа жарат-
ханмыса. Тюкенлерибизде да 
болгъан болурса, бир зат тап-
ханмыса кесинге?

- Сизде мен къонакъдама. 
Алай эсе уа, кесинг билгенлик-
ден, къонакъбайланы юсюнден 
аман айтыргъа жарамайды. 
Алай болмаса да, шахарыгъ-
ыз ариу, тизгинли болгъанын 

чертирге тийишлиди. Сизни 
тюкенледе артыкъ кёп айлан-
магъанма, алай Хасания элге 
баргъан жерде жюн базарда 
болгъанма, анда кесиме, юй-
дегилеге да кёп затла сатып 
алгъанма. Нечик уста къоллу 
тиширыуларыгъыз бардыла.

- Дунияны кёп къыралла-
рында болгъанса, къайсын 
бек жаратханса?

Манга бек магъаналысы,  мени 
жууукъ адамларым къатымда 
болсунла, къайсы къыралда 
жашагъаным а башха тюйюлдю.

- Эгечинг бла кёп заман ётдю-
ремисе?

- (Кюледи) Эгечим бла угъай. 
Биз экибизда асламында тур-
нирледе тюбешебиз эмда аны 
юсюнден лакъырда да этебиз.

- Сен романтиканы сюйген 
адаммыса?

- Угъайдан эсе хау, дерге керек 

болур. Нек дегенде хар тиши-
рыуча да  мен да романтиканы 
сюеме.

- Машина уа жюрютемисе?
- Угъай, машинаны кёрюп да 

болмайма.
- Спорт бла уа кюрешемисе? 

Къайсы тюрлюсю бла? 
- Арт кезиуде уллу теннисге 

бла пинг-понгга аслам эс бура 
башлагъанма. 

ХОЛАЛАНЫ Марзият.
Суратны автор алгъанды.

Нальчик къытайлыланы эслеринде къаллыкъды

эртте...17. Къабыр. 19. Бирсиле-
ден артхаракъ къалып туугъан 
къарыусуз къозу. 20. Жаз башы 
къар. 21. Къылычдан, садакъдан 
къоруулаучу. 24. Сейирлик. 28. Ке-
син тыйдырмагъан ажир, батырла 
аты. 29. Ауа тургъан къабыргъаны 
«таянчагъы». 30. ..-чуккаш. 31. 
Арыгъыракъ, сюек жикли адам. 
32. Тау неда жыйрыкъ тюбю. 36. 
Къолан.

Сёзберни ТОКУМАЛАНЫ 
Хусейн  жарашдыргъанды.

Солдан онгнга: Батуяг Монгонтуул бла Чжао Сюэ.

Солдан онгнга: Глашланы Бо-
рис, Улбашланы Асият, Хутуй-
ланы Омар, Ажоланы Тамерлан.

Тюбешиуге келгенле.

ганизацияланы кеси ыразылыкъ-

лары бла этиледи. Толу информа-

цияны РФ-ни МЧС-ини КъМР-де 

Баш управлениясыны сайтында 

07.mchs.gov.ru эм Нальчик шахар, 

Чеченская орам, 6 (14-чю кабинет) 

адрес бла неда 8-8662-96-13-61 

телефон номер бла билирге бол-

лукъсуз. 

КЪАСЫМЛАНЫ Аминат.

ОТ

Сан этмеуню 
уллу палахы

КъМР-ни От тюшюуге къажау 
къырал службасы 2011 жылны 
тогъуз айында тамамлагъан 
ишлерини итогларын чыгъар-
гъанды. Жылны  башындан 
бери республикада 436 жерде  
от тюшгенди (былтырны ол ке-
зиуюнде 531,озгъан жылдан эсе 
17,9 процентге аз). Болсада  39 
миллион 106 минг сом багъасы 
ырысхы, мюлк къоранч бол-
гъанды. Бек жарсытхан а ёртен 
болгъан жерледе алты адамны 
ёлгениди (былтыр 9 айны ичинде 
ол сан 12 эди),  44 адамны кюйюп 
ачыгъанларыды.

От кёбюсюнде жашау журт-
лагъа тюшеди. Аллай къый-
ынлыкъны быйыл 204 юйюр 
сынагъанды. От тюшюуню баш 
сылтауларын эсге салыргъа 
сюебиз. Январь-сентябрь айла-
да тютюн ичгенлени, отха уллу 
кёллю къарагъанланы, электро-
оборудованияны орната туруп 
жорукълагъа бузукълукъ этген-
лени хаталарынданды ол тюрлю 
къыйынлыкъла. Андан сора да, 
дерт этип, юйлеге от салгъанла 
да бардыла. Аллайланы тапхан, 
жууапха тартхан да къыйынды. 
Алай биз ол тюрлю аманлыкъ-
чылыкъны жолун кесер ючюн, 
къаты кюреширикбиз.

2011 жылны 9 айында КъМР-
ни От тюшюуге къажау къырал 
службасыны энчи составы 833 
адамны ёлюмден къутултханды, 
1 миллиард 969 миллион 415 
минг сом багъасы ырысхыны, 
мюлкню сакълагъанды.

Арсен САБАНОВ,
КъМР-ни от тюшюуге къажау 

къырал службасыны 
пресс-арасы.

Хорлагъанлагъа 
-губернаторну 
кубогу

КъМР-ни Спорт, туризм эм 

курортла министерствосуну 

пресс-службасы билдиргеннге 

кёре,  аскер къол урушдан Къа-

барты-Малкъарны жыйымдыкъ 

командасы Москва областьны 

губернатору, Совет Союзну 

Жигити Борис Громовну ку-

богун къытханды. Бу эришиу 

Афганистанда бла Чеченде ёл-

ген солдатланы хурметлерине 

жораланып бардырылгъанды. 

Пушкино шахарда болгъан 

XII Халкъла аралы турнирге 

бизни республикадан 9 спорт-

чу къатышхандыла. Аладан 

бешиси бу эришиуде биринчи 

жерлени алгъандыла. Ол а 

КъМР-ни жыйымдыкъ коман-

дасына кубок къоллу болургъа 

онг бергенди. 

Энчи зачётда уа Альберт Кир-

жинов, Адмир Тхатлов эм Инал 

Хагажеев кюмюш майдалла 

алгъандыла, Мурат Идрисов а 

«доммакъ» къоллу болгъанды. 

Жашла тренерле Заур Чер-

кесовда, Хачим Мамхеговда 

эм Руслан Бетугановда  жарау 

этедиле.

КъМР-ни Жазыучуларыны 

союзуну правлени Россейни 

Жазыучуларыны союзуну члени 

ГЕТЕГЕЖЕВ Владимир Ах-

медханович ёлгенини юсюнден 

бушуу этип  билдиреди эмда 

аны жууукъларына бла ахлула-

рына  къайгъы сёз береди.

«Заманнга» 
жазылыргъа 
унутмагъыз

Къызла оюмларын айтханды-
ла. Катя партия керти да сейирлик 
болгъанын чертгенди. Алай ол 
9.Bf4 атламы тюз болгъанына 
бла къалгъанына экили бола эди. 
Украинлы шахматчы уа партияны 
ахырында  аны биргесине ой-
нагъанны онгу игирек болгъанын 
билдиргенди. Аны себепли уа 
этилген кёрюмдюге ыразы эди. 
Тамблагъы солуу кюн керекми 
эди деген соруугъа Катерина, 
ышарып: «Ол хар заманда да 
керекди», - дегенди.Ол кюн къыз 
аты айтылгъан Чирик кёлню кё-
рюрге барлыгъын айтханды. 

Чжу Чэнь а  къытайлы ре-
стораннга барып, анда этилген 
ашарыкъла бла сыйланыргъа сю-
еди. Ол кеслерини азыкъларына 
тансыкъ болгъанды.

Испанлы партияда  акъла  ал-
гъа барабыз деп артыкъ итинмей 
ойнагъандыла, къарала уа ала-
мат позиция къоллу болгъанды-
ла. Монголлу Баттуяг Монготуул 
кесине артыкъ базынмай эт-
ген атламладан сора къытайлы 
шахматчы онгун хайырланыр 
амал тапханды. Алай бла  алда 
баргъанына дагъыда бир шагъ-
атлыкъ этгенди. Ол  бир бири 
ызындан тёртюнчю кере хорлам 
болдурады.

Пресс-конференцияда баргъан 
ушакъны кезиуюнде Батуяг   с 
6.Qe2  вариантны ойнауунда 
биринчи кере хайырланнганын 
эмда, баям, тап амал тапмагъа-
ны ючюн болгъанына ишеклигин 
билдиргенди.

Монгонтуул  солуу кюнюнде 
Чегем чучхурлагъа барлыгъын,  
Чжао Сюэ а Минги тауну кёрюрге 
сюйгенлерин айтхандыла.

Алиса Галлямова бла Чжао Сюэ 
Авербахны эрттегили Индиялы 
къоруулауну  амалын хайырланып 
ойнагъандыла. Миттельшпиль-

де Алиса онгну къолгъа алады. 
Болсада цейтнотда магъаналы 
заманын къоратады, алай бла оюн 
тенг болады. Партияны сюзген 
кезиуде, Алиса партия бек къыйын 
болгъанын белгилегенди. Галлямо-
ва кесини позициясын бек игиге 
санагъанды,  алай болсада бир 
кезиуде, къалай эсе да,  оюнну тап 
бара тургъан халын тас этгенди. 
Къыз аны халатха келтирген  24.Qf4 
бу атламын энчи  белгилегенди.   
27…Re5  бу атламны уа Алиса, къа-
лай эсе да, эслемей къойгъанды. 

Пресс-конференцияда Алиса16.

f4 бу атламын бек къарыусуз-
гъа санагъанды. Андан сора 
алчылыкъны тутхан къыйын 
болгъан эди. Россейли  шахмат-
чы эндшпильде ол хорлатмазча 
онгу болгъанын, алай  жиберген 
халатлары бла хар затны да бузуп 
къойгъанын да айтханды.

Дунияны эки экс - чемпионка-
ларыны эришиулери болгарлы  
шахматчыны хорламы бла бо-
шалгъанды. Башында Алексан-
дра бек иги ойнап башлагъан 
эди, болсада ол тюз атламланы 
жолун табалмагъанды, алай 
бла биргесине ойнагъаннга ал-
чылыкъны бергенди. Алай бла  
Антоанета хорламгъа жетгинчи 
дери таукел баргъанды.

Антоанета башында ким би-
леди бир  кесек къарыусуз да 
болгъан болур эдим, дегенди. 
Алай, болсада контроюнда ахшы 
ызы барды. Болгарлы къыз дагъ-
ыда  эндшпильде  Александраны 
хорлагъан  тынч тюйюл эди, 
дегенди.

Надежда Косинцева оюнну 
башлагъанларында кесини онгу-
на ыразы эди, оюн да сейирлик 
баргъанды, дегенди. Аны 15…
b5  атламы  алдаулу болгъанын 
белгилегенди.                                                                                               

ХОЛАЛАНЫ Марзият.
Суратланы автор алгъанды.


